
				এই পাতাটির মুদ্রণ সংশোধন করা প্রয়োজন। 
*&切ro রবীন্দ্র-রচনাবলী
শ্ৰীশ । কষ্ট আর দিতে পারলেন কই। একটা কষ্টের মতে কষ্ট স্বীকার করবার সুযোগ পেলে কৃতাৰ্থ হতুম।
রসিক। যা হোক, অল্পক্ষণের মধ্যে চুকে যাবে এই এক স্ববিধে। তার পরেই আপনার স্বাধীন। ভেবে দেখুন দেখি, যদি এটা সত্যকার ব্যাপার হত তা হলেই পরিণামে বন্ধনভয়ম । বিবাহ জিনিসটা মিষ্টান্ন দিয়েই শুরু হয়, কিন্তু সকল সময় মধুরেণ সমাপ্ত হয় না। আচ্ছ, আজ আপনারা দুঃখিতভাবে এরকম চুপচাপ করে বসে আছেন কেন বলুন দেখি। আমি বলছি, আপনাদের কোনো ভয় নেই। আপনার বনের বিহঙ্গ,দুটিখানি সন্দেশ থেয়েই আবার বনে উড়ে যাবেন— কেউ আপনাদের বাধবে না। নাত্র ব্যাধশরাঃ পতন্তি - পরিতো নৈবাত্র দাবানলঃ । দাবানলের পরিবর্তে ডাবের
জল পাবেন ।
শ্ৰীশ । আমাদের সে দুঃখ নয় রসিকবাবু, আমরা ভাবছি — আমাদের দ্বারা কতটুকু উপকারই বা হচ্ছে। ভবিষ্যতের সমস্ত আশঙ্কা তো দূর করতে পারছি নে।
রসিক। বিলক্ষণ! যা করছেন তাতে আপনার দুটি অবলাকে চিরকৃতজ্ঞতাপাশে বদ্ধ করছেন– অথচ নিজেরা কোনোপ্রকার পাশেই বদ্ধ হচ্ছেন না।
জগত্তারিণী । ( নেপথ্যে মৃদুস্বরে ) আঃ, নেপো কী ছেলেমামুষি করছিস। শিগগির চোখের জল মুছে ঘরের মধ্যে যা, লক্ষ্মী মা আমার— কেঁদে চোখ লাল করলে কী রকম ছিরি হবে ভেবে দেখ দেখি —নীরে, যা না। তোদের সঙ্গে আর পারি নে বাপু । ভদ্রলোকদের কতক্ষণ বসিয়ে রাখবি । কী মনে করবেন।
শ্ৰীশ। ওই শুনছেন রসিকবাৰু? এ অসহ । এর চেয়ে রাজপুতদের কন্যাহত্যা
ভালো ।
বিপিন। রসিকবাবু, এদের এই সংকট থেকে সম্পূর্ণ রক্ষা করবার জন্যে আপনি আমাদের যা বলবেন আমরা তাতেই প্রস্তুত আছি।
রসিক। কিছু না, আপনাদের আর অধিক কষ্ট দেব না। কেবল আজকের দিনটা উত্তীর্ণ করে দিয়ে যান, তার পরে আপনাদের আর-কিছুই ভাবতে হবে না।
শ্ৰীশ । ভাবতে হবে না ? কী বলেন রসিকবাৰু। আমরা কি পাষাণ । আজ থেকেই আমরা বিশেষরূপে এদের জন্যে ভাববার অধিকার পাব ।
বিপিন। এমন ঘটনার পর আমরা যদি এদের সম্বন্ধে উদাসীন হই তবে আমরা
কাপুরুষ । 4 ε
শ্ৰীশ । এখন থেকে এদের জন্যে ভাবা আমাদের পক্ষে গর্বের বিষয়— গৌরবের
বিষয় । । *.

